
KHUTBAH JUMAAT 
 

“NOKTAHKAN BULI” 
(27 Disember 2024M/ 25 Jamadilakhir 1446H) 

___________________________________________________________________________________________________________________________ 
 

 Gَرَمَأَوَ ،يمِْوِقْـَت نِسَحْأَ فيِْ نَاسَنْلإِاْ قَلَخَ يْذَِّلا 1ِِّٰ دُمْحَـلْاَ ،هِلّٰـلِ دُمْحَـلْاَ
Hِهُلَ كَيْرِشَ لاَ هُدَحْوَ 1ُّٰا َّلاإِ هَـٰلَإِ لاَ نْأَ دُهَشْأَوَ .يمِْرِكَلْا قِلُخُـلْاوَ ىوَقَّْـتل، 
  .هُلُوْسُرَوَ هُدُبْعَ ادًَّمحَـمُ Gَدَيِّسَ َّنأَ دُهَشْأَوَ
  .ينَْعِمَـجْأَ هِبِحْصَوَ هِلِآ ىٰلَعَوَ دٍَّمحَـمُ Gَدِيِّسَ ىٰلَعَ مْلِّسَوَ لِّصَ َّمهُلّٰلاَ
 مْتُـْنأَوَ َّلاإِ َّنتُوْمُـتَ لاَوَ ،هِتِاقَـُت َّقحَ اللهَ اوْقَُّـتاِ ،اللهِ دَابَعِ ايَـَف ،دُعْـَب اَّمأَ
 .نَوْمُلِسْمُ

 

Kaum muslimin yang dirahmati Allah, 
Marilah kita bersama-sama mempertingkatkan keimanan dan 

ketakwaan kepada Allah subhanahu wata'ala dengan melaksanakan 

segala perintah-Nya dan menjauhi segala larangan-Nya. Mudah-

mudahan kita menjadi umat yang terbaik, mampu menjadi contoh 

dan ikutan umat yang lain. Khatib pada hari ini akan membicarakan 

khutbah bertajuk "Noktahkan Buli". 
 

Kaum muslimin yang dirahmati Allah, 
Sebagaimana kita sedia maklum, buli merupakan satu ancaman 

yang membimbangkan dalam kalangan masyarakat di negara kita  

pada masa kini. Buli merujuk kepada perbuatan oleh seseorang atau 

beberapa orang yang menggunakan kekuatan atau kekerasan untuk 

menakutkan, mengganggu, menghina atau menyakitkan orang lain 

melalui pelbagai kaedah, sama ada secara fizikal, mental atau emosi 

yang mengakibatkan kecederaan fizikal atau gangguan emosi 

kepada mangsa. Jenis salah laku buli dalam kalangan murid yang 

biasa berlaku termasuk fizikal, lisan, bukan lisan dan buli siber. 
 

Laporan Tabung Kanak-kanak Pertubuhan Bangsa-bangsa Bersatu 

(PBB) tahun 2023 menyatakan Malaysia menduduki tangga kelima 

di dunia dan kedua di Asia dalam kes buli siber. Akhbar Berita Harian 
bertarikh 22 Mac 2024 ada melaporkan kes kematian seorang murid 

di sebuah kolej akibat dibuli oleh 13 orang rakan mangsa. Walaupun 

Mahkamah Rayuan menjatuhkan hukuman mati pada Julai 2024 

terhadap enam orang pembuli di sebuah universiti awam, kes buli 

masih lagi berlaku seperti tidak berkesudahan. 
 

Kita perlu sedar bahawa sekecil-kecil perkara pun akan dibawa ke 

perbicaraan mahkamah teragung di hadapan Allah subhanahu 

wata'ala. Firman Allah subhanahu wata'ala dalam surah al-Kahfi, 

ayat 49:  
 

لٱ عَضِوُوَ
*

ف بُٰ-تَِ+
َ

لٱ ى12ََ
*

لوقDَُوَ هBِفِ اَّممِ َ>;:قِفِشْمُ َ>;:م8ِرجْمُ
F

لIَDْٰ-يَ نَو
K

 انَتَ

ذٰ-Nَ لِامَ
َ

لٱ ا
*

لا بِٰ-تَِ+
َ

 Rَُلاوَ ةًَ;1غِصَ رُدِاغ
َ

ك 
K

لاإِ ةًَ;1بِ
َّٓ

أ 
K

اودُجَوَوَ ۚ اهَىٰصَحْ
e

 امَ 

لمِعَ
F

او
e

لاوَ ۗ اًِ>gاحَ 
َ

 Rَرَ مُلِ*ظkَُّأ ك
K

 )٤٩( ادًحَ

 

Maksudnya: Dan "Kitab-kitab Amal" juga tetap akan dibentangkan, 

maka engkau akan melihat orang yang berdosa itu, merasa takut 

akan apa yang tersurat di dalamnya; dan mereka akan berkata:" 

Aduhai celakanya kami, mengapa kitab ini demikian keadaannya? Ia 

tidak meninggalkan yang kecil atau yang besar, melainkan semua 

dihitungnya!" Dan mereka dapati segala yang mereka kerjakan itu 

sedia (tertulis di dalamnya); dan (ingatlah) Tuhanmu tidak berlaku 

zalim kepada seseorangpun. 
 

Kaum muslimin yang dirahmati Allah, 
Mengapakah semua ini terjadi? 
 

Pertama, kelemahan institusi kekeluargaan.  

Pengabaian didikan ibu bapa dan kurang kasih sayang di samping 

cara didikan yang kasar menyebabkan anak menjadi pembuli. 

Tidakkah kita tahu bahawa ayah dan ibu memberi kesan dalam 

pembentukan adab dan akhlak anak-anak. Rasulullah sallallahu 

alaihi wasallam bersabda: 

هِنِاسَجِّيمَُ وْأَ هِنِارَصِّنَـُي وْأَ هِنِادَوِّهَـُي هُاوَـَبأَفَ ةِرطْفِلا ىلَعَ دُلَويُ دٍولُوْمَ ُّلكُ  

Maksudnya: Setiap bayi dilahirkan adalah dalam keadaan fitrah. 

Maka kedua-dua ibu bapanyalah yang menjadikannya Yahudi, 

Nasrani atau Majusi.  

(Hadis riwayat Imam al-Bukhari dan Muslim) 
 

Kedua, pengaruh media sosial.  

Statistik Suruhanjaya Komunikasi dan Multimedia Malaysia (SKMM) 

menunjukkan bahawa 28 juta rakyat Malaysia aktif menggunakan 

media sosial. Keganasan, kelucahan dan ejekan terhadap fizikal 

seseorang menjadi paparan utama media sosial sehingga dirasakan 

normal, melucukan, dan menjadi ikutan masyarakat. 
 

Ketiga, sikap individu yang mementingkan diri.  

Sifat ego, panas baran dan kurang empati mendorong kepada 

berlakunya kes buli dalam kalangan masyarakat. Sebagai contoh, 

seseorang yang merasakan dirinya hebat atau kuat sering mengejek 

dan memandang rendah kepada orang lain sehingga melakukan 

penindasan secara sedar ataupun tidak. 
 

Perbuatan buli memberi kesan yang amat besar pada diri mangsa, 
pembuli dan keluarga. Mangsa buli akan mengalami tekanan dan 

gangguan emosi sepanjang hayat terutama apabila dibuli terhadap 

perasaan dan psikologi. Buli fizikal boleh memberikan kesan seperti 

kecatatan atau parut yang kekal selamanya. 
 

Bagi si pembuli pula, kesan kepada diri sendiri amat besar apabila 

disabitkan dengan jenayah tersebut. Bagaimanakah gambaran masa 

depan mereka dan keluarga jika dikenakan hukuman penjara 

mahupun sebatan sehingga memusnahkan kehidupan. Jangan 

kerana inginkan keseronokan dan penyelesaian sementara, 

menjadikan kehidupan kita sia-sia.  
 

Kaum muslimin yang dirahmati Allah, 
Untuk mengatasi gejala buli yang penuh kezaliman ini, maka Islam 

menggariskan beberapa penyelesaian. 
 

Pertama, menyuburkan kasih sayang kepada anak-anak dengan 

memberikan didikan agama yang sempurna berlandaskan al-Quran 

dan al-Sunnah. 
 

Kedua, menyediakan persekitaran yang baik untuk ahli keluarga 

membesar dan memberi asuhan terbaik kepada mereka. Menurut 

ahli psikologi, kualiti lima tahun pertama kehidupan adalah penentu 

corak keperibadian seseorang. 
 

Ketiga, menjadi suri teladan kepada anak dengan menunjukkan 

akhlak yang mulia. Bak kata pepatah, “Bagaimana acuan, begitulah 

kuihnya.”  
 

Keempat, melaporkan kepada ibu bapa, guru atau pihak berkuasa 

sekiranya merasa diri dibuli atau melihat perbuatan buli berlaku.   
 

Ketahuilah bahawa setiap individu di negara ini dilindungi oleh 

undang-undang. Jangan takut untuk bertindak dan jangan 

pendamkan, anda tidak bersendirian. Masih ramai pihak yang 

prihatin untuk membantu anda. 
 

Kepada yang ada kecenderungan untuk membuli, berubahlah! 

Hentikanlah perbuatan buli dan bertaubatlah! Ingatlah akan sebuah 

hadis qudsi yang diriwayatkan oleh Abi Dzar al-Ghifari radiallahu 

anhu: 

)) sَ ِلافَ امًَّرمحَُ مْكُنَْـيـَب هُتُلْعَجَوَ يْسِفْـَن ىلَعَ مَلُّْظلا تُمَّْرحَ نيِّْإِ يْدِابَع 
  )) … اوْمُلَاظَتَ

 

Maksudnya: Wahai hamba-Ku, sesungguhnya Aku telah 

mengharamkan kezaliman bagi diri-Ku dan Aku jadikannya haram 

antara kamu. Maka, janganlah kamu berlaku zalim sesama kamu...  

(Hadis riwayat Imam Muslim) 

Lihatlah diri, keluarga dan persekitaran kita. Pastikan diri dan ahli 

keluarga tidak terlibat sebagai pembuli atau mangsa. Kenal pasti 

perubahan sikap, tingkah laku dan gaya hidup ahli keluarga. 

Seandainya berlaku kemurungan, kesedihan yang berpanjangan, 

sikap memendam rasa yang mencurigakan, atau bertingkah laku 

agresif, besar kemungkinan mereka terlibat dengan kes buli. 

Dekatilah dan selamilah jiwa agar mereka tidak merasa bersendirian. 

Daripada Abu Hamzah Anas bin Malik radiallahu anhu, pembantu 

Rasulullah sallallahu alaihi wasallam, bahawa baginda sallallahu 

alaihi wasallam bersabda: 
 

 )) هِسِفْـَنلِ ُّبيحُِ امَ هِيْخِلأَ َّبيحُِ َّتىحَ مْكُدُحَأَ نُمِؤيُ لاَ ((
 

Maksudnya: Tidak sempurna iman seseorang kamu sehingga dia 

menyukai saudaranya memperoleh apa-apa (kebaikan) yang dia 

sukakan untuk dirinya sendiri.  

(Hadis riwayat Imam al-Bukhari dan Muslim) 
 

Kaum muslimin yang dirahmati Allah, 
Mengakhiri khutbah, marilah kita bersama-sama menghayati 

beberapa pengajaran daripada khutbah sebagai panduan dalam 

kehidupan seharian: 
 

Pertama: Perbuatan buli adalah dosa dan satu jenayah yang perlu 

dijauhi. 

Kedua:  Individu, ibu bapa dan guru perlu bersama-sama 

berganding bahu membina generasi penyayang dan berakhlak 

mulia. 
 

Ketiga: Masyarakat perlu menjadi mata dan telinga kepada pihak 

berkuasa untuk melaporkan sebarang kejadian buli yang terjadi. 
 

Marilah kita bersama-sama menghayati firman Allah subhanahu 

wata’ala dalam Surah as-Sajdah, ayat 22: 

 .مِيْحَِّرلا نِــٰـحمََّْرلا اللهِ مِسْبِ .مِيْجَِّرلا نِاطَيَّْشلا نَمِ ِ+ِ( ذُوْعُاَ

أ نْمَوَ
K

ل*ظ
K

ذ نَّممِ مُ
ُ

q
r

ث ۦهkِِّرَ تِٰ-يَاt-بِ رَ
ُ

أ َّم
K

اهَنْعَ ضَرَعْ
z

لٱ نَمِ اَّنإِ ۚ 
*

 َ>;:م8ِرجْمُ

 )٢٢( نَومُقِتَنمُ

Maksudnya: Dan tidaklah ada yang lebih zalim daripada orang yang 

diberi ingat dengan ayat-ayat Tuhannya, kemudian ia berpaling 

daripadanya (dan tetap mengingkarinya); sesungguhnya Kami tetap 

membalas. 
 

Hََإِوَ نيِعَفَـَنوَ ،مِيْظِعَلْا نِآءَرْقُلْا فىِ مْكُلَوَ ليِ الله كَرsَُّلآا نَمِ هِيْفِ امَـبِ مْكsَِت 
 لُوْـُقأَ .مُيْلِعَلْا عُيْمَِّسلا وَهُ هَُّنإِ ،هُتَوَلاَتِ مْكُنْمِوَ نىِّْمِ لََّبقَـَتوَ ،مِيْكِحَـلْا رِكْذِّلاوَ
 ينَْمِلِسْمُلْا رِئِاسَلِوَ ،مْكُلَوَ ليِ مَيْظِعَلْا اللهَ رُفِغْـَتسْأَوَ ،اذَـٰـهَ ليِوْـَق
  .مُيْحَِّرلا رُوْفُغَلْا وَهُ هَُّنإِ هُوْرُفِغْـَتسْافَ ،تِانَمِؤْمُلْاوَ ينَْنِمِؤْمُلْاوَ ،تِامَلِسْمُلْاوَ

KHUTBAH JUMAAT KEDUA 
_____________________________________________________________ ______________________________________________________________ 

 

 اللهُ َّلاإِ هَــٰـلَإِ لاَ نْأَ دُهَشْأَ .رَمَأَ امَكَ ايرًثِكَ ادًحمَْ 1ِِّٰ دُمْحَـلْاَ .1ِِّٰ دُمْحَـلْاَ
 لِّصَ َّمهُلّٰلاَ .هُلُوْسُرَوَ هُدُبْعَ ادًَّمحَـمُ Gَدَيِّسَ َّنأَ دُهَشْأَوَ ،هُلَ كَيْرِشَ لاَ هُدَحْوَ
 ،دُعْـَب اَّمأَ .ينَْعِجمَْأَ هِبِاحَصْأَوَ هِلِأٰ ىٰلَعَوَ دٍَّمحَـمُ Gَدِيِّسَ ىٰلَعَ كْرHَِوَ مْلِّسَوَ
 .نَوْحُلِفْـُت مْكَُّلعَلَ هِتِاقَـُت َّقحَ اللهَ اوقَُّـتاِ ،اللهِ دَابَعِ ايَـَف

 

Kaum muslimin yang dirahmati Allah, 
Pada musim hujan ini, khatib ingin mengingatkan pada jemaah 

sekalian, agar sentiasa mengambil langkah berjaga-jaga dan 

berwaspada terhadap kemungkinan berlakunya banjir di tempat 

masing-masing. Justeru, patuhilah arahan yang dikeluarkan oleh 

pihak yang berkuasa dari semasa ke semasa. 
 

Selain itu, marilah kita terus mengimarahkan masjid dengan solat 

fardu berjemaah dan memperbaiki keikhlasan dalam setiap amalan 

kita. Selain itu, pastikan makanan harian kita adalah halal dan baik. 

Dalam masa yang sama, aspek ketaatan kepada pemimpin dan 

perpaduan ummah perlu juga diutamakan demi kestabilan, 

kemakmuran dan keharmonian masyarakat Sarawak. 
 

Pada hari yang mulia ini juga, marilah kita memperbanyakkan 

berselawat ke atas Nabi Muhammad sallallahu alaihi wasallam 

sebagaimana perintah Allah subhanahu wata'ala dalam Surah al-

Ahzab, ayat 56: 

 :لىَٰاعَـَت اللهُ لَاقَ

 هِيْلَعَ اوُّلصَ اونُمَآ نَيذَِّلا اهَُّـيأَ sَ بيَِِّّنلا ىلَعَ نَوُّلصَيُ هُتَكَئِلاَمَوَ 1ََّا َّنإِ
 امًيلِسْتَ اومُلِّسَوَ
 تَيَّْلصَ امَكَ ،دٍَّمحَـمُ Gَدِيِّسَ لِأٰ ىٰلَعَوَ دٍَّمحَـمُ Gَدِيِّسَ ىٰلَعَ لِّصَ َّمهُلّٰلاَ
 دٍَّمحَـمُ Gَدِيِّسَ ىٰلَعَ كْرHَِوَ ،مَيْهِارَـْبإِ Gَدِيِّسَ لِأٰ ىٰلَعَوَ مَيْهِارَـْبإِ Gَدِيِّسَ ىٰلَعَ
 لِأٰ ىٰلَعَوَ مَيْهِارَـْبإِ Gَدِيِّسَ ىٰلَعَ تَكْرHََ امَكَ ،دٍَّمحَـمُ Gَدِيِّسَ لِأٰ ىٰلَعَوَ
 .دٌيْجِـمَ دٌيْحمَِ كََّنإِ ،ينَْمِلَاعَلْا فيِْ ،مَيْهِارَـْبإِ Gَدِيِّسَ
 رَمَعُوَ رٍكْبَ بيِْأَ انَتِادَاسَ ،ينَْيِّدِهْمَلْا نَيْدِشِاَّرلا ءِافَلَخُـلْا نِعَ َّمهَُّللا ضَرْاوَ
 .نِيْدِّلا مِوْـَي لىَإِ نٍاسَحْإِـبِ مْهُـلَ ينَْعِبِاَّتلاوَ ةِبَاحََّصلا نِعَوَ ،يٍّلِعَوَ نَامَثْعُوَ
 مْهُْـنمِ ءِآيَحْلأَاْ تِانَمِؤْمُلْاوَ ينَْنِمِؤْمُلْاوَ تِامَلِسْمُلْاوَ ينَْمِلِسْمُلْلِ رْفِغْا َّمهُلّٰلاَ
 .تِاجَاحَـلْا يَضِاقَ sَوَ تِاوَعََّدلا بُيْجِـمُ بٌيْرِقَ عٌيْسمَِ كََّنإِ .تِاوَمْلأَْاوَ

 

Ya Allah! Bantulah saudara-saudara kami di mana sahaja mereka 

berada, khususnya di negara Palestin. Kurniakanlah kepada mereka 

perlindungan, keselamatan dan kemenangan dalam menghadapi 

musuh-musuh nyata mereka. Angkatkanlah daripada mereka bala 

bencana, peperangan dan permusuhan dengan limpah rahmat-Mu, 

Tuhan yang Maha Rahmat.  
 

Ya Allah, ampunilah dosa-dosa dan kesalahan kami, ibu bapa kami, 

ahli keluarga dan guru-guru kami. Limpahkanlah kesejahteraan, 

kedamaian dan kebahagiaan kepada kami semua dalam kehidupan 

di dunia dan di akhirat. 

Ya Allah, Ya Rahman, Ya Rahim! Berikanlah taufiq dan hidayat-Mu 

kepada kami semua dan juga kepada pemimpin-pemimpin Negara 

kami, khasnya kepada Seri Paduka Baginda Yang di-Pertuan Agong 

Malaysia, dan juga pemimpin-pemimpin negeri kami, khususnya 

Tuan Yang Terutama Yang di-Pertua Negeri Sarawak. 
 

Ya Allah, hindarkanlah kami daripada melakukan rasuah dan 
perlanggaran kepada peraturan dan undang-undang serta 

penyalahgunaan dadah. Kurniakanlah keselamatan dan 

kesejahteraan, jadikanlah kami ummah yang berkualiti dan 

berintegriti demi mencapai negara yang aman dan makmur serta 

mendapat perlindungan-Mu, ya Allah.  
 

Ya Allah, Ya Dzal Jalali Wal Ikram! Ya Allah, kukuhkanlah perpaduan 

dan kesatuan kami dengan pegangan Ahli Sunnah Wal Jamaah 

dalam aqidah, ibadah dan akhlak. Limpahkanlah ke atas kami nikmat 

keselamatan, kesihatan dan keafiatan serta hindarilah kami daripada 

segala wabak penyakit. 
 

 ،ينْمِأٰ .رِاَّنلا بَاذَعَ انَقِوَ ةًنَسَحَ ةِرَخِلآاْ فيِوَ ةًنَسَحَ ايَـْنُّدلا فيِ انَتِأٰ آنََّـبرَ
 .ينَْمِلَاعَلْا َّبرَ sَ ينْمِأٰ
 نِعَ ىٰهَْـنـَيوَ بىَٰرْقُلْا يذِ ءِآتَيإِوَ .نِاسَحْلإِاْوَ لِدْعَلHِْ رُمَُْ  اللهَ َّنإِ .اللهِ دَابَعِ
 مَيْظِعَلْا اللهَ اورُكُذْافَ .نَوْرَُّكذَتَ مْكَُّلعَلَ مْكُظُعِيَ .يِغْـَبلْاوَ رِكَنْمُلْاوَ ءِآشَحْفَلْا
 رُكْذِلَوَ .مْكُطِعْـُي هِلِضْفَ نْمِ هُوْـلُأَسْاوَ .مْكُدْزِيَ هِمِعَنِ ىٰلَعَ هُوْرُكُشْاوَ .مْكُرْكُذْيَ

 .ةِلاََّصلا اومُيْقِأَ .نَوعُـَنصْتَ امَ مُلَعْـَي اللهُوَ .برَُكْأَ اللهِ


